
"Bibollo Tantra: Presentzia, gozamena eta samurtasuna”
tailerra bollera eta bisexualentzat

2026.08.24.- Andoaingo Udaleko Berdintasun Sailak "Bibollo Tantra: Presentzia,
gozamena eta samurtasuna" izeneko hastapen-tailerra antolatu du bollera eta
bisexualei zuzenduta. Tailerra Allurralde Kiroldegian egingo da, irailaren 26ean,
larunbata, 10:30etik 14:30era eta 16:00etatik 18:00etara.

Ekimen honen helburua da sexu eta afektibitate harremanak beste emakume
batzuekin dituzten edo izan nahi dituzten emakumeentzako espazio seguru eta
propio bat eskaintzea; bertan, sexualitatea ikuspegi kontziente, aske eta
transfeminista batetik landuko da. Tailerrak presentzia, gorputzarekiko lotura,
gozamena eta samurtasuna izango ditu ardatz.

Jardunaldiak autoezagutza, gorputz-kontzientzia eta sexualitatearen inguruko
hausnarketa sustatuko ditu, esperimentazio somatikoaren eta gorputz-lanaren
bidez. Parte-hartzaileek arnasketa, mugimendua, meditazioa eta talde-dinamikak
bezalako tresnak erabiliko dituzte, betiere bakoitzaren erritmoak eta mugak
errespetatuz.

Sorburu Kooperatiba Feministak antolatu du tailerra, eta Maider Andonegi
psikologoa eta berdintasun-teknikariak eta Bea Zalacain sexualitatean eta tantran
trebatutako kideak dinamizatuko dute.

Andoaingo Udalak herritarren aniztasuna eta sexu- zein genero-askatasuna
sustatzeko konpromisoa berretsi nahi du ekimen honen bidez, eta herritarrak parte
hartzera gonbidatzen ditu. Tailerra gaztelaniaz izango da eta plaza mugatuak izango
ditu. Izen-ematea 676 567 724 telefono zenbakian egin daiteke, irailaren 21a arte.
Tailerrari buruzko informazio zehatzagoa lortzeko Bea Zalakainekin jarri daiteke
harremanetan 685 75 90 91 telefonoan.

Tailerraren datuak

“Bibollo Tantra. Presentzia, gozamena eta samurtasuna”

e Data: 2026ko irailaren 26a, larunbata

e Ordutegia: 10:30-14:30 eta 16:00-18:00

e Lekua: Allurralde Kiroldegia (Sorabilla, 231. Andoain)
e Hizkuntza: Gaztelania

e |zen-ematea: 676 567 724

